
imam Muhamed sytari
Myfti i Zonës Shkodër

riMËKËMbja pËrballË gjunjËziMit 
dhe tjetËrsiMit!

Fjala e Muajit Me ShkaS...

“MuhaMed! Mbaje Kryt nalt!”…
(Rishkrim i një pakti nderi me veten dhe gjithësinë)

Hoxha, rahmet pastë, më pat 
bindur ta pranoj përgjegjësinë 
dhe, për një moment, me 

atë timbër të mrekullueshëm e të 
papërsëritshëm të zanit të tij, më 
thoshte: “Muhamed! Mbaje kryt nalt!”

H. Vehbi Gavoçi, sot nuk jeton më, 
është larguar nga kjo botë duke lënë 
një boshllëk të pazëvendësueshëm në 
jetën time!

Shembulli i tij, fjala e urtë, 
vështrimet prindërore plot dashni 
e udhëzim, këshillat depërtuese në 
thelb të çdo çështje dhe thellë në 
shpirt, buzëqeshjet nuranite, letrat 
(si një pasuri e pavlerësuar), mbi të 
gjitha veprat e tij, që ishin dhe mbeten 
pikë referimi dhe pasaportë identiteti, 
pastërtia e tij, zëri i tij, qeshja e tij 
me zë të mekur, nuri i tij, nuk kanë 
perënduar me zotninë e tij në sytë e mi, 
ndonëse ai ka ndrruar jetë. Nuk e zë më 
njeri vendin e tij!

Kështu, të dashurit e mi, në “detyrë” 
a jashtë saj, në qëndrime zyrtare a 
jashtë tyre, në përplasje nën tryezë a 
në përballje me tabjate, botëkuptime, 
ambicie e sfida thuajse të përditshme; 
unë lutem me zemër që Allahu i 
Madhëruar të më japë mbarësi dhe forcë 
për të qëndruar në BESË! Të tjerat, as që 
mund të vendosen në peshore!

Kurrë s’e kam parë veten si kulm 
i pazëvendësueshëm; as si imam, as 
si vaiz, as si hatib, as si mësues në 
medrese (që sa shumë ka ndryshuar 
nga ato vite, por kjo është temë e një 
ditari, që ende nuk është plotësuar..!), 
as si ky që shërbej sot! Por, as në dije, 
as në përkushtim ndaj Zotit, as në 
përkushtim ndaj Thirrjes së Shenjtë 
Islame, as në shërbimet ndaj vendit 
tim, as në përkushtimet ndaj prindëve, 
familjes, fëmijëve, miqësisë e vëllezërve 
të Besës!

Përpara se të pranoja përgjegjësinë e shërbimit, si Myfti i Zonës Shkodër, 

që e ushtroj edhe sot, jam këshilluar gjatë me hoxhën, rahmet pastë.

e kisha refuzuar një herë, për një arsye të madhe, për një çështje nderi 

e dinjiteti, për të cilën, mund të shkruaj në ndonjë ditar kujtimesh, 

nëse kam jetë dhe nëse i është shkruar të shohë dritën e diellit!

Por, për diçka jam krejt krenar dhe 
i qetë me veten: asnjëherë nuk kam 
gënjyer, as kam mashtruar, as kam 
prerë në besë njeri në këtë rrugëtim 
vlerash e krenarie legjitime! Dhe, këtu 
e kam cakun, besën dhe shtrëngimin e 
duarve me hoxhallarët e mi, edukatorët 
dhe tabanin!

Kam falur, edhe kur kam pasur 
mundësi ndëshkimi! Kam heshtur, edhe 
kur kam pasur mundësi përgjigjeje! Kam 
kthyer kokën me sytë përpara, edhe 
kur kam dëgjuar e lexuar broçkulla 
province e zigzage laramanësh. Kam 
qëndruar stoik përpara çdokujt, që 
me petkun e fesë, politikës, a çdo petk 
tjetër, ka luajtur pandershmërisht në 
marrëdhëniet me NE; ia kam ruajtur 
integritetin asaj që përfaqësoj, edhe 
përballë shumë familjarëve të padenjë, 
a të padenjëve për këtë familje, që nuk 
nis e nuk bitis, as me ata dhe as me 
mua, por…

Dhe, këtë vazhdoj ta bëj me shumë 
dinjitet e kënaqësi, sepse vite e vite më 
parë, kam dhënë një fjalë e kam lidhur 
një besë, të cilën s’e thyej për asnjeri 
në botë, për asnjë cytje a tundim, nga 
kushdo qoftë e çfarëdo qoftë!

“Muhamed! Mbaje kryt nalt!”,- ky zâ 
më mban dhe atij i jam përgjigjur, sa të 
jem në këtë botë të shkurtër!

Allahu na zgjoftë nga gjumërat e 
hutimit dhe na dhuroftë dije, urti e forcë 
karakteri për të jetuar me dinjitet e 
pastërti si muslimanë ndërtues në jetë!

Detyrat e përgjegjësitë shkojnë e 
vijnë, ndërsa ujin e fytyrës, po e humbi 
njeriu, edhe në flori ta lajnë, atë s’ka 
ujë ta lajë!

imam Muhamed b. sytari
Shkodër, më 21 maj 2021

(frymëzim i nisur 
në një ditë të zakonshme të vitit 2017)

Shembulli i tij, fjala e urtë, 
vështrimet prindërore plot 
dashni e udhëzim, këshillat 
depërtuese në thelb të çdo 
çështje dhe thellë në shpirt, 
buzëqeshjet nuranite, letrat 
(si një pasuri e pavlerësuar), 
mbi të gjitha veprat e tij, 
që ishin dhe mbeten pikë 
referimi dhe pasaportë 
identiteti, pastërtia e tij, 
zëri i tij, qeshja e tij me zë 
të mekur, nuri i tij, nuk kanë 
perënduar me zotninë e tij 
në sytë e mi, ndonëse ai ka 
ndrruar jetë. Nuk e zë më 
njeri vendin e tij!

29 maj 1453!

Një ditë e shënuar përkujtimore 
për mbarë ymetin islam, por 
jo vetëm. Shënon marrjen e 

Kostandinopjës nga Sulltan Mehmet 
Fatihu, i biri i Sulltan Muradit të 2-të. 
I teti sulltan i hilafetit tonë osman, 
Hilafetit të shqiptarëve!

Ai ishte një djalë i ri, i edukuar dhe 
i stërvitur me një edukatë dhe moral të 
lartë, me dije dhe parime të shëndosha, 
që nuk tjetërsohen për asnjë situatë, 
njeri a rrethanë. 

Ishte dhe mbeti model për rininë 
tonë, rininë që duan t’ia vrasin shpirtin, 
identitetin, shembullin, moralin, 
frymën, emocionin, parimin, vlerën, të 
shenjtën, dritën, udhën, busullën, vetë 
Jetën!

U ndala pak te kjo datë dhe u riktheva 
në histori, për të lexuar trajtimin e 
jomuslimanëve në shtetin tonë islam, 
si një model i paarritshëm përgjatë 
shekujve; si një model identitar, që i 
dallon muslimanët në realitet dhe në 
praktikën e dëshmuar, nga krejt ata 
që sot, valëvisin flamuj të grisur të 
kauzave të shenjta, që për shekuj i 
kanë poshtëruar, djegur e luftuar pa 
mëshirë, duke luftuar njëkohësisht 
tjetrin ndryshe!?

Ë s h t ë  i  p a s h e m b u l l t ,  i 
mrekullueshëm, unikal, modeli islam 

i tolerancës ndaj pakicave të çfarëdo 
lloji e përkatësie qofshin! Është ligj dhe 
kushtetutë e patjetërsueshme, është 
kanun i shenjtë!

Osmanët, në gjurmë të parimeve 
dhe mësimeve të patjetërsueshme të 
Kur’anit dhe Hz. Muhammedit (a.s), 
ishin ata, për të cilët thuhet se: “Sulltani 
u dha liri të krishterëve për të mbajtur 
simbolet e tyre fetare dhe të drejtën e 
zgjedhjes së udhëheqësve të tyre fetar, 
të cilët kishin të drejtë të gjykonin në 
çështjet qytetare... Shfaqja e faljes 
dhe tolerancës nga ana e sulltanit 
Mehmet Fatihut ndaj të krishterëve të 
Kostandinopojës, nuk ishte tjetër veçse 
shtytje nga zbatimi i sinqertë i Islamit 
Madhështor...”.

Do të ishte me vend, sidomos në 
këto kohë të përhapjes së trillimeve, 
sajesave të mendjeve në bodrumet e 
urrejtjes dhe islamofobisë, por edhe 
të modeleve islame të tjetërsuara 
në emër të iluminimit, që për këto 
fakte reale dhe këtë shpirt shekullor 
e të patjetërsueshëm, të mbaheshin 
konferenca, tryeza shkencore, hytbe, 
ligjërata, emisione e sqarime për masat 
e mashtruara ndër vite e dekada, jo e 
kundërta!?

[Historianët e perandorisë osmane 
vërtetojnë se me ardhjen e Sulltan 
Fatihut në Stamboll, u paraqit shembulli 
i tolerancës islame. Ai menjëherë e 
ripërtëriu patriarkanën bizantine, i 
ktheu lirinë dhe pavarësinë kishës 
lindore. Fermani i Sulltan Fatihut mbi 
të drejtat e njeriut shkruar më 28 maj 
1463, në Millodrazh, i cili llogaritet si 
njëri ndër dokumentet më të vjetra mbi 
të drejtat e njeriut, thotë: “Unë Fatih 
Sulltan Hani shpall para të gjithë botës 
se françeskanët e Bosnjës, për të cilët del 
ky ferman, janë nën mbrojtjen time dhe 

urdhëroj: As njerëzit, emrat e të cilëve 
shpallen këtu dhe as kishat e tyre të 
mos shqetësohen e të mos dëmtohen. 
Le të jetojnë në paqe e të qetë brenda 
Perandorisë sime...”].

Nga këtu dhe, me të drejtë, studiuesit 
jomuslimanë objektivë në kërkimet 
dhe studimet e tyre mbi Islamin, kanë 
vërtetuar në vazhdimësi këto vërtetësi. 

Në revistën “Zani i Naltë”, 1924, 
regjistrohet edhe ky shënim me vlerë: 
[Në një mbledhje qi u ba në Londrë 
nën kryesin e Lord Venterten dijetari 
i famshëm ingjliz Ser Tomas Ernoldi 
mbajti një fjal mbi muslimanët. Këtu 
fjalimin e Ser Ernoldit po i u a paraqesim 
me shkurtim: “Ju shënoj se Islamizma 
s’asht një fé vetëm, si një dogmë krejt 
teologjike, por asht nji fee krejt shoqnore 
me regullat të plota sociale. Me ket spirit 
sociale qi ka, islamizma asht një faktor i 
madh i qytetnimit...”].

Ky shekull është shekulli i 
rimëkëmbjes islame, i dëshmimit të 
madhështisë së tij, i ringritjes dhe 
rishfaqjes së të vërtetave të fshehura 
për sa e sa kohë, për të parë të gjithë me 
sytë e dëshmive të sakta se kjo fé dhe 
ky udhëzim, është realisht alternativa 
garante për të kthyer njeriun në shinat 
e origjinës së krijimit dhe madhështisë 
së qëllimit të krijimit të tij!

Këtu ndahen edhe rrugët tona me 
krejt ata që, prej kohësh kanë zgjedhur 
të ndjekin rrugët e “iluminizmit” 
bashkëkohor, duke e përzier 
madhështinë e Islamit me gjunjëzim e 
tjetërsim!

Allahu qoftë razi me ty, Sulltan i 
bekuar!

Shkodër, më 30 maj 2023

Bota e dijeS

Molla daut eFendi boriÇi - 
hoXhË, MËsues dhe autor teKstesh

oPinion

 “Mbushet Me shend shtËpia jonË!”

Rastësisht po dëgjoja sot, 
zëdhënësin e njërës prej 
partive turke, që kandidojnë 

për kryetarin e shtetit turk në votimet e 
kësaj fundjave, që fliste për shqetësimin 
e tij me rastin e rihapjes së Aja Sofisë 
për adhurim, në shërbim të besimtarëve. 
E lidhte këtë veprim me “Perandorinë 
Osmane” dhe e konsideronte “tekë 
juridike me pasoja të mëdha për 
kombin”.

(M’u kujtua zhurma e kukuvajkave 
në mediat botërore, ato ditë historike 
në prag të rihapjes, ditën e saj dhe 
ato që pasuan. Shqetësim i madh 
dhe kundërshtime pa fund për “hallin 
e madh” të Xhamisë shekullore, 
simbolikës dhe historisë së saj; 
ndër qëndrimet më paradoksale dhe 
qesharake që mund të kem parë në jetë!? 
Elhamdulilah, Allahu na e mundësoi ta 
dëshmonim atë ditë dhe të faleshim më 
pas në hapësirat plot përshpirtje të Saj!)

U ndala pak dhe me bindjen absolute 
në triumfin e atij Burri të madh që u 
bë shkak në rihapjen e saj, duke e 
dëshmuar veten si Fatihu i ri në lutjet 
dhe paralajmërimet e elijave të kohës, 
(që u larguan nga kjo botë me dhimbjen 
e mbylljes së padrejtë të një Xhamie-
simbol dhe një Simboli të Rimëkëmbjes 
së pakthyeshme); u luta për ymetin tim, 
për Ringritjen e dëshmuar në Librat tonë 
dhe ndjenjën e madhe të përjetimit të 
kësaj kohe me Burra-simbol dhe Dëshmi 
të shenjta që preken në realitete të 
jetuara!

Ata miliona shqiptarë, që këtë të 
dielë votojnë në tokën e vjetër legjitime 
të katragjyshërve dhe erës së lavdisë së 
tyre historike, kanë rastin të ripërtërijnë 
Kujtimin e mirë të së shkuarës plot nur, 
shpirti i së cilës nuk u shua kurrë dhe 
falë sinqeritetit të atyre që kaluan, 
qëndrueshmërisë plot fisnikëri dhe 
këmbënguljes së motivuar të atyre që 

pasuan me dinjitet të parët besnikë, 
e sotmja bëhet më e forta dëshmi e 
rimëkëmbjes së patjetërsueshme!

Dhe, fakti që andej-këndej, 
trumbetarët e frikësuar fryejnë pa u 
ndalur në dëshpërimin e madh të jetës; 
mblidhen e thërrasin, paralajmërojnë 
e bërtasin kundër kësaj Fryme, e bën 
atë, në këtë kontekst, të pathyeshme 
dhe të triumfuar nga Zoti, përtej kufijve 
të politikës së rëndomtë, interesit 
dritëshkurtër, shitjes a blerjes së 
dinjitetit njerëzor!

Përtej politikës dhe labirintheve të 
saj: Urime dhe bekime, për shqiptarët 
e Türkiyes, vëllezërit tanë turqë, botën 
islame dhe mbarë njerëzimin!

Janë dy gjëra të ndryshme: leximi i 
historisë dhe mahnitja me personazhet 
e saj karizmatikë e të spikatur dje, si 
dhe dëshmimi i një kohe me Burra, 
që nesër, do të mbeten histori lavdie 
për ata që vijnë dhe mbi të gjitha, urë 
ndërlidhëse me hallkat e zinxhirit të 
Dritës së pashuar, që mban në genet 
e saj prekjet e thirrjes së shenjtë: 
“mëshirë për botët”!

 “Bashkohen dega e tharë me rrënjën 
e përcëlluar,

Një dritë krejt e gjelbër gjethes i 
vjen!

Në bedenat e kalasë kërcet shenja;
Populli, dallgë-dallgë te flamuri 

vjen!”, do të thoshte Kësakyrek…
 “Ata që kërcasin dhëmbët, thyhen 

një ditë,
Na kthehet plot emër e famë fati 

jonë;
Nga qielli një dorë fshin sytë tërë lot,
Mbushet me shend shtëpia jonë!”

imam Muhamed b. sytari
Myfti i Zonës Shkodër

Shkodër, më 10 maj 2023

Daut efendi Boriçi, u lind më, 
20.12.1825 në Shkodër dhe 
vdiq po në Shkodër, më, 

02.11.1896, në moshën 71-vjeçare. Në 
rrugëtimin e tij fisnik, Daut efendia ishte 
mësues i fesë myslimane, i dha dritën e 
tij Rilindjes Kombëtare Shqiptare, ishte 
dijetar dhe autor tekstesh shkollore 
e në mënyrë të veçantë i Abetares 
boriçiane, si dhe atdhetar e kontribues 
si Kryetar i Degës së Shkodrës i LIDHJES 
SË PRIZRENIT. Ky është pak a shumë 
portreti i tij, ku, edhe pse ka kaluar më 
shumë se një shekull nga lindja e tij, 
edhe sot e kësaj dite, teksa përmendet 
emri i tij, falënderimet, mirënjohja dhe 
respekti është i pafund... Nderim Daut 
efendi Boriçi! 

Daut Boriçi ishte i biri Haxhi Mustafë 
Salih Boriçit, e cila ishte një derë 
breznie e nderuar. Vetë, Dauti vinte 
nga një familje e shkolluar, dhe familja 
kishte prejardhje të hershme nga Tivari.

Shkollimin e parë fillor Dauti e mori 
në mejtepin e Molla Ferhatit (1772 - 
1844) nga Shkodra. Më pas, mësojmë 
nga jeta e tij, se në vitin 1839 fillon të 
mësojë arabishten dhe merr mësime 
teologjie nga Myderrizët shqiptarë, 

si: Salih efendia i Madh, Molla Ahmet 
Hadri dhe Molla Sylo Fakja. Gjithashtu, 
ndoqi për një periudhë mësime edhe 
në gjimnazin “Zosimea” të Janinës. Pas 
kryerjes së mësimeve, në vitin 1847 u 
emërua imam i xhamisë së Draçinit, 
kurse jetën e mësuesisë e nisi në 
shkollën “Ruzhdije” në Pazar të Vjetër, 
e cila ishte hapur në vitin 1858. Dëftesat 
e para, ku ai hedh firmën si kryemësues 
i takojnë vitit 1863.

Sipas një shënimi në gazetën 
“Takvimi Vekajim” (shtypur në Stamboll, 
më 25.09.1867) thuhet: “Molla Dauti 
vazhdonte të ishte kryemësues. Emri i 
tij ishte në listën e mësuesve më të mirë 
të prefekturave të ndryshme të shtetit 
e, që kishin fituar tituj nderi.”

Duke hulumtuar në korrespondencën 
e tij shkollore, mësojmë se në vitin 
1870 ishte inspektor i arsimit fillor për 
Prefekturën e Shkodrës, detyrë që e 
kishte filluar në vitin 1869. Kësaj detyre 
iu përkushtua me ndërgjegje të lartë, 
me dëshirën e mirë që drita e arsimit të 
përhapej edhe në skajet më të largëta 
te vendit. Propozimi i Daut efendisë, 
i paraqitur në ministri për hapje 
shkollash të reja në nënprefekturat 
Peqin, Kavajë, Durrës, Krujë, Ulqin; 

shoqërohet me argumente bindëse 
e profesionale. Ministria ia aprovoi 
propozimin dhe i sugjeroi Daut efendisë 
të përcaktonte numrin e lokaleve të reja, 
atyre të riparueshme dhe shpenzimet e 
nevojshme, madje i kërkohej edhe çfarë 
parashikonte për rrogat e mësuesve dhe 
mënyrën e përgatitjes së kuadrove të 
reja. Administrata e Vilajetit ia njohu 
meritat dhe, me anën të një shkrese që 
mban datën 08 / 03 / 1874, sipas së 
cilës urdhëroheshin që të virtytshmit 
Molla Dautit, t’i jepen të gjitha lehtësitë 
e nevojshme. 

Xhahid bushati, shkrimtar

Gjithashtu, për Molla Dautin 
shënojmë edhe këto momente jete: 
“Duke ia njohur përgatitjet dhe aftësitë, 
administrata osmane në fillim e caktoi 
të drejtonte një shkollë vajzash në 
Stamboll dhe pastaj inspektor shkolle 
në Anadoll. Duke qenë larg familjes e 
Mëmëdheut, duke qenë i vetëm se e 
shoqja kishte ndërruar jetë kohë më 
parë; një përfaqësi nga Shkodra përmes 
një peticioni që u muar parasysh, Molla 
Dauti u kthye në vendlindje, duke 
vazhduar karrierën në arsim. Nga një 
dokument mësojmë se në vitin 1888 
është drejtor arsimi. Në vitin 1892 
paraqet dokumentet për të dalë në 
pension, por kjo kërkesë iu realizua 
vetëm në vitin 1894.”

Në historikun e kësaj figure të 
ndritur, është dhe drita e gjuhëtarit dhe 
e krijuesit të teksteve shkollore. Daut 
Boriçi botoi Abetaren turqisht - shqip 
në themel të një alfabeti të hartuar 
prej tij me shkronja arabe. Me sa dihet 
informacionet e para mbi krijimtarinë e 
Daut Boriçit i kemi nga revista “Diturija” 
e Lumo Skëndos (viti 1927 dhe 1928) 
përmes rubrikave: “Bibliografia shqipe”, 
“Letra nga këndonjësit”, mbështetur 
në informacionet e mësuesve dhe 
studiuesve shkodranë Sheuqet Muka 
dhe Hamdi Bushati.

Rreth botimeve të abetares, si dhe 
rreth veprave të tjera të Daut Boriçit, 
studimet më të plota janë të Prof. dr. 
Jup Kastratit. Prof. Kastrati përmes 
një materiali të gjerë hulumtues, 
argumentues e shkencor e ndriçon 
figurën e Daut Boriçit në veprën e tij 
me titull: “Figura të ndritura të Rilindjes 
Kombëtare”. Profesori na shpjegon 
rrethanat, kontekstin e kohës, etj, sesi 
u botua Abetarja në vitin 1869 dhe disa 
ribotime të tjera të saj në vitet 1869 
dhe 1881. 

Gjithashtu Prof. Kastrati hedh dritë 
edhe në hartimin e një “Gramatike 
shqip”, ku shënjohen njohuri të 
përgjithshme mbi emrin, numrin, 
gjininë... etj.. Vepra është e pakryer dhe 
dorëshkrim. Daut Boriçi ka hartuar edhe 
një fjalor turqisht - shqip, dorëshkrimi 
i të cilit ruhet në Drejtorinë e Arkivave. 
Përveç këtyre, la dorëshkrim një 
autobiografi dhe dy ditarë, njëri i viti 
1884 - 1850, tjetri i vitit 1893 - 1895.

Me figurën poliedrike të Daut Boriçit 
janë marrë dhe studiues të tjerë, si: 
Shefik Osmani, Tomor Osmani, Islam 
Dizdari, Faik Luli, Njazi Kazazi, etj.

 Shkodër, më, 16.05.2023

Në historikun e kësaj figure të ndritur, është dhe drita e gjuhëtarit 
dhe e krijuesit të teksteve shkollore. Daut Boriçi botoi Abetaren 
turqisht - shqip në themel të një alfabeti të hartuar prej tij me shkronja 
arabe. Me sa dihet informacionet e para mbi krijimtarinë e Daut Boriçit 
i kemi nga revista “Diturija” e Lumo Skëndos (viti 1927 dhe 1928) 
përmes rubrikave: “Bibliografia shqipe”, “Letra nga këndonjësit”, 
mbështetur në informacionet e mësuesve dhe studiuesve shkodranë 
Sheuqet Muka dhe Hamdi Bushati.

hytBeja e xhuMaSë hytBeja e xhuMaSë

ndodhia Me djalin e hoXhËs, qË nuK e Falte naMazin!
Në transmetimet tona të shumta kur 

flitet për fundin e jetës së Pejgamberit 
(a.s), ka një transmetim shumë 
interesant, ku thuhet se esenca e fjalëve 
të Pejgamberit (a.s) në frymën e fundit 
përkufizohet me dy gjëra: "Kujdes 
namazin dhe atë që keni përgjegjësi 
në jetë!" E përmendi këtë deri sa i 
humbi fryma “salat, salat...” dhe u shua 
Pejgamberi (a.s). 

Namazi, të dashurit e mi, është 
shtylla kryesore e fesë dhe dallimi 
kryesor ndërmjet muslimanit dhe jo 
muslimanit. Ti që e fal namazin je 
musliman, ai që nuk e fal namazin e 
ka hedhur një hap drejt femohimit, por 
nëse me zemër dhe në mënyrë të prerë, 
thotë që namazi nuk është asgjë, ka 
dalë nga feja. E nëse nga përtacia, siç i 
ndodhë shumëkujt prej muslimanëve në 
realitetet tona dhe botës arabe a kudo 
që qofshin: Allahu e udhëzoftë dhe e 
ktheftë! 

Të kemi kujdes namazin, të dashurit 
e mi! 

Për ta përfunduar me një hadith 
madhështor në lidhje me këtë, të cilin 
e kemi para duarve dhe shpeshherë e 
neglizhojmë siç neglizhojmë.

Transmeton Imam Ahmedi nga El-
Harith Meula Othman (r.a), që ka qenë 
një shegert i Hz.Osmanit. 

Harithi, shegerti i Hz.Osmanit thotë: 
“U ul një ditë Hz.Osmani në mesin tonë, 
deri sa erdhi muezini i xhamisë dhe 
Hz.Osmani kërkoi një enë me ujë prej 
së cilës ai mori abdes edhe tha: - E kam 
parë Rasulullahin (a.s) të marrë abdes 
si abdesi im dhe Pejgamberi tha: "Ai që 
merr abdes, pastaj ngrihet për të falë 
namazin e mesditës, do t’i falen gabimet 
ndërmjet saj dhe namazit të sabahut; 
dhe kush ngrihet për ta falur namazin 
e iqindisë, do t’i falen gabimet që ka 
bërë ndërmjet saj dhe mesditës. Ai që 
ngrihet për të falur namazin e akshamit 
do t’i falen gabimet që ka bërë ndërmjet 
tij dhe iqinidisë; dhe ai që ngrihet për 
të falur namazin e jacisë do t’i falen 
gabimet ndërmjet saj dhe namazit të 
akshamit". Pastaj, Pejgamberi (a.s) 
tha: "Ai e kalon natën e tij dhe mund të 
përpëlitet në gabime, (në thashetheme, 
në diçka të pa dëshirueshme) dhe kur të 
ngrihet dhe të marrë abdes dhe të falë 
namazin e sabahut do t’i falen gabimet 
që ka bërë ndërmjet namazit të jacisë 
dhe namazit të sabahut. Këto janë veprat 
e mira që fshijnë veprat e këqija!”

të dashur dhe të shtrenjtë!
Ajo që unë dua t’i them vetes time 

dhe gjithësecilit nga ju, duhet ta 

trajtojmë namazin me dëshirë të zjarrtë 
për t’u falë. 

Çdo namaz prej namazeve tona 
duhet të jetë me dëshirë të madhe për 
t’iu përulur dhe përgjigjur Allahut (xh.
sh)! Pse? – Sepse, Imam Ahmedi dhe të 
tjerë transmetojnë nga Ebu Osmani, i cili 
thotë: Isha një ditë me Selman Farisiun 
(r.a) nën një pemë, ku ai mori një degë 
të thatë dhe e shkundi atë derisa i ranë 
gjethet, pastaj tha: O Ebu Osman, a 
nuk më pyet se përse po e bëj një gjë të 
tillë? Unë e pyeta. Pse po e bën një gjë 
të tillë? Tha: Kështu ka vepruar me mua 
Resulullahu (a.s), i cili teksa rrinim, nën 
një pemë e këputi një degë të thatë, e 
shkundi atë dhe i ranë gjethet e saj dhe 
Pejgamberi (a.s) më tha: O Selman, a 
nuk më pyet se, pse po e bëj një gjë të 
tillë? - I thashë: Pse po e bën një gjë të 
tillë, ja Resulullah? - Resulullahu (a.s) 
tha: "Kur muslimani merr abdes dhe 
e përsos abdesin e tij, pastaj ngrihet 
për të falë namazet e tij ditore, (pesë 
namazet ditore), do t’i bien gjynahet e 
tij, siç ranë këto gjethe të kësaj dege 
të thatë!”

të dashur e të shtrenjtë! 
I lutemi Allahut (xh.sh) të na bëjë 

prej atyre që janë korrekt me Allahun 
(xh.sh), në namazin e tyre, në adhurimet 
e tyre ditore, në komunikimin e tyre të 
përditshëm, prej atyre që e shijojnë 
namazin dhe e duan ezanin kur dëgjohet, 
siç i thoshte Pejgamberi (a.s) Hz. Bilalit: 
“Na qetëso me të o Bilal!” Jo të na bëhet 
ezani i rëndë, e të na bëhet namazi i 
rëndë, e të na bëhet namazi me xhemat 
në xhami i rëndë! 

Zot na ruaj nga devijimi pas 
udhëzimit; o Zot na ruaj nga tërheqja e 
mirësive pas begative!

(Hytbeja e xhumasë, e mbajtur nga 
Myftiu i Shkodrës, Imam Muhamed B. 
Sytari, më 19 maj 2023, në xhaminë e 
Tophanës)

Diktoi: siditë hafizi

Një prej transmetimeve, tregon 
se Pejgamberi (a.s) e sheh një 
ditë Hz. Ebu Hurejren duke 

lënguar, ishte i sëmurë..!
Pejgamberi (a.s) e pyet: Çfarë ke?
Hz. Ebu Hurejra i thotë: Kam një 

dhimbje barku, jam shumë i sëmurë!
Pejgamberi (a.s) i thotë: "Ngrihu 

dhe falu sepse namazi është shërim!" 
Subhanallah!

E nisa nga ky hadith, për të ardhur tek 
një ngjarje, të cilën e lexova në funksion 
të kësaj hytbeje. Në një enciklopedi të 
cilën e kam marrë dhuratë nga hoxha 
i jonë Shejkh Vehbi Sulejman Gavoçi, 
teksa flet për namazin, ai sjellë një 
ngjarje reale që ka ndodhur në Arabinë 
Saudite! 

Thotë: Filani (dhe përmend emrin e 
personit), tregon dhe thotë: Unë isha 
një djalë i ri, pothuajse i shthurur, nuk 
e falja namazin, nuk kisha asnjë lidhje 
me besimin dhe fenë, ndonëse babai im 
ishte hoxhë dhe iu mësonte njerëzve 
Kur'anin. (Zot mos na sprovo! Zot mos 
na sprovo të na bëhen fëmijët si djali i 
Nuhut (a.s). Allahume na i bëj fëmijët 
tanë si modeli i Hz. Sulejmanit (a.s) në 
raport me babain e tij Dautin, e si Hz. 
Ismaili, e Hz. Ishaku me babain e tyre, 
Ibrahimin (a.s).)

Thotë: Një ditë prej ditëve teksa 
udhëtonim me makinë bëmë një 
aksident, e si pasojë e atij aksidenti 
unë ngela invalid, nuk ngrihesha më në 
këmbë! Mjekët nuk kishin asnjë shpjegim 
për atë çfarë më kishte ndodhur. Nuk 
ishte ndonjë aksident i rëndë që unë 
kisha këputur këmbën, por e lidhnin me 
ndonjë prekje nervore dhe Zoti e din se 
çfarë kishte ndodhur me mua!

Për disa vite isha i paaftë për të 
hedhur një hap, më ndihmonte vëllai 
çdo ditë të ngrihesha nga shtrati për 

të hipur në karrocën e invalidit dhe në 
makinën e invalidit. Derisa një ditë, 
teksa ktheheshim me vëllanë tim, 
dëgjova ezanin e akshamit, bri shtëpisë 
time. Një zë shumë i bukur dhe me 
shumë emocion. Më futi në një botë të 
çuditshme dhe në një përjetim që nuk 
e kisha shijuar më përpara. 

I thashë vëllait: Dua ujë që të marr 
abdes dhe të shkoj të falem në xhami! 
Vëllai u habit, sepse nuk isha falur kurrë, 
unë djali i hoxhës, por që nuk kisha 
shkuar kurrë në xhami.

Allah-Allah! Patjetër, vëllai u gëzua 
shumë sepse ai falej... Mora abdes dhe 
hyra në xhami ashtu me karrocë dhe 
fala namazin; në atë moment ndjeva 
një përjetim të çuditshëm, u lidha me 
namazin për të mos u ndarë kurrë më 
prej tij! 

(Atë që e udhëzon Allahu, ai është i 
udhëzuari. Edhe në fund të jetës të jesh 
edhe më i mbrapshti i botës të jesh.)

Thotë: Vazhdova të falem me një 
pathos dhe me një dëshirë të madhe. 
Derisa një natë e pashë babanë në 
ëndërr... Erdhi dhe e vendosi dorën në 
supin tim dhe më tha: Allahu të ruajtë 
për hatër të sinqeritetit tënd, Allahu më 
ka falur gjynahet e mia. 

Thotë: Këtë ëndërr e pashë edhe net 
të tjera, e njëjta ëndërr, babai që vinte i 
gëzuar dhe thoshte: Allahu të ruajtë për 
hatër të sinqeritetit tënd, Allahu më ka 
falur gjynahet e mia!

Thotë: Një ditë po falshim namazin e 
sabahut. Unë, atje, në rreshtat e fundit 
me karrocën time. 

Imami ngriti duart në namazin 
e sabahut dhe bëri duá, (duanë e 
kunutit, që në disa prej medhhebeve, 
jo në medhhebin tonë hanefi, bëhet në 
namazin e sabahut). Imami bëri duanë 
dhe u lut dhe u lut!! Unë ndjeva një 

rrënqethje. Nisa të qaja me të madhe, u 
përfshiva në lutjen e imamit, u përfshiva 
në çdo fjalë të asaj lutjeje dhe ndjeva 
një mrekulli, se di se çfarë po ndodhte 
me trupin tim, një energji, një forcë, një 
prekje e çuditshme, pas së cilës e pashë 
veten që u ngrita në këmbë!

Subhanallah, e largova karrocën dhe 
njerëzit që më njihnin dhe e dinin se unë 
jam invalid dhe nuk lëvizi nga vendi, më 
rrethuan dhe më përqafuan. Disa prej 
tyre qanin nga gëzimi...

Imami më shikoi me vëmendje më 
përqafoi dhe më tha: "Kujdes, nëse 
ndonjëherë nefsi yt të tërheq drejt 
gjynahut, eja dhe ulu në këtë karrocë, 
ku ishe ulur deri më sot, mos e tret atë, 
mbaje tek shtëpia, nëse ndonjë herë 
nefsi yt të tërheq drejt gjynahut eja dhe 
ulu në këtë karrocë, dhe mos u ço më 
prej saj!"

të dashur dhe të shtrenjtë!

Ju e dini se unë nuk mbështetem 
tek ëndrrat dhe këto janë tregime që 
gjithsesi kanë emocione reale dhe 
ndodhin. Por, ajo që dua të them është 
një nxitje dhe një këshillë për veten time 
në radhë të parë dhe për gjithë secilin 
nga të pranishmit dhe ata që dëgjojnë; të 
respektojmë lidhjen më të rëndësishme 
që kemi në jetë, me Allahun (xh.sh), 
namazin.

Mora abdes dhe hyra në 
xhami ashtu me karrocë dhe 
fala namazin; në atë moment 
ndjeva një përjetim të 
çuditshëm, u lidha me namazin 
për të mos u ndarë kurrë më 
prej tij! 

Imami më shikoi me vëmendje 
më përqafoi dhe më tha: "Kujdes, 
nëse ndonjëherë nefsi yt të 
tërheq drejt gjynahut, eja dhe 
ulu në këtë karrocë, ku ishe 
ulur deri më sot, mos e tret 
atë, mbaje tek shtëpia, nëse 
ndonjë herë nefsi yt të tërheq 
drejt gjynahut eja dhe ulu në 
këtë karrocë, dhe mos u ço më 
prej saj!"

A doni t’ju 

tregoj se me 

çfarë i fshin Allahu 

gabimet dhe i lartëson 

gradët”?

Thanë: Po, si jo, o 

i Dërguar i Allahut!

Tha: “Marrja abdes 

mirë kur përton 

dhe hapat e shpeshtë 

për në xhami;

pritja e namazit pas 

namazit.

Kjo është lidhja e 

fortë!

pejgamberi (a.s) ka thënë:

“

“

(transmetuar nga Muslimi)



nr. 5 (243) - maj, 2023 nr. 5 (243) - maj, 20238 9

BeSiM hiStoRi

gjËrat speciFiKe qË e bËjnË tË veÇantË 
lidhjen tonË Mes njËri-tjetrit

Pejgamberi (a.s) ka thënë: "allahu (xh.sh) në ditën e 
gjykimit thotë: “ku janë ata që janë dashur për hatrin 
tim? Sot do t’i strehoj e do t’i mbroj”

dy orËt MË tË vjetra, 
qË Ka njohur historia

naim drijaj, 
imam - xhamia e Parrucës

Pejgamberi (a.s) ka thënë: “Shtatë 
kategori njerëzish do të hyjnë nën hijen 
e Arshit të Allahut atë ditë kur s’ka hije 
tjetër veç hijes së Tij: “…dy persona që 
duhen për Allah: bashkohen për hir të 
Tij dhe ndahen për hir të Tij.”9 Pra, nga 
ky hadith mësojmë se nga ata që do të 
futen nën hijen e Arshit të Allahut Ditën 
e Kiametit janë edhe dy njerëz, të cilët 
janë dashur për hir të Tij. Pejgamberi 
(a.s) ka thënë: Allahu (xh.sh) në ditën 
e gjykimit thotë: “Ku janë ata që janë 
dashur për hatrin Tim? Sot do t’i strehoj 
e do t’i mbroj”.10

3. Në Kur’an kemi udhëzime dhe 
rregulla të arta për mirëmbajtjen e 
raporteve mes njëri-tjetrit. Sureja 
Huxhurat është model sesi ndërtohen 
raportet mes njerëzve. Në këtë sure 
Allahu (xh.sh) thotë: “O ju që keni 
besuar! Mos u tallni me njerëzit e 
tjerë, largohuni nga paragjykimet, mos 
hulumtoni për zbulimin e të metave të 
tjetrit dhe mos përgojoni!”11 

Krahas udhëzimeve për mirëmbajtje 
të raporteve kemi edhe udhëzime që 
në mënyrë specifike e luftojnë çdo 
tendencë për përçarje dhe ndarje mes 
besimtarëve. Këto ndarje që ne shohim 
sot janë ngase ne nuk e kemi kuptuar siç 
duhet fenë tonë. Allahu (xh.sh) thotë: 
“Kapuni fort që të gjithë pas litarit 
(fesë) të Allahut e mos u përçani!”12 

4. Ajo që i bën këto lidhje të veçanta 
dhe specifike është edhe fakti se në 
çdo grupim të njerëzve ekziston një 
frymë garuese. Kjo frymë garuese në 
përgjithësi prodhon efektin e zilisë, 
inatit etj. Allahu i Madhëruar na ka 
urdhëruar neve që të garojmë për 
xhenet. Allahu (xh.sh) kur përmend 
xhenetin thotë: “Për të tilla mirësi le 
të garojnë garuesit.”13  

Kurani na motivon të nxitojmë, 
të garojmë dhe shpejtojmë në punët 
e Ahiretit: “Nxitoni drejt faljes së 
gjynaheve nga Zoti juaj.”14, “Bëni garë 
me njëri-tjetrin për punë të mira.”15 

Ne garojmë për safin e parë, 
por duhemi. Kjo frymë garuese tek 
besimtarët për xhenet, për falje, etj, 
ua forcon lidhjen, ua shton dashurinë, 
është garë e veçantë, specifike ku ne 
garojmë dhe duhemi. 

9. Transmetuar nga Buhariu dhe Muslimi.
10. Transmetuar nga Muslimi.
11. Kur’ani, El-Huxhurat: 11-12.
12. Kur’ani, Ali Imran: 103.
13. Kur’ani, El-Mutaffifin: 26.
14. Kur’ani, Ali Imran: 133.
15. Kur’ani, El-Bekare: 148.

Allahu i Lartësuar thotë: “Me 
të vërtetë, besimtarët janë 
vëllezër.”1 Vëllazëria në besim 

qëndron më lart, se vëllazëria në gjak. 
Vëllazëria nuk fitohet as me para, as 
me interesa, as me imponim, por ajo 
është dhuratë e Zotit. Allahu (xh.sh) 
thotë: “Allahu është Ai që i bashkoi 
zemrat e besimtarëve.”2 Pejgamberi 
(a.s) ka thënë: “Muslimani është vëllai 
i muslimanit.”3 

Kjo vëllazëri, me të cilën na ka 
nderuar Allahu i Lartësuar, nuk është 
sipërfaqësore dhe as e ndërtuar mbi 
bazat e ngushta të nacionalizmit apo 
të interesit material, por është e thellë 
dhe e ndërtuar mbi bazat e besimit dhe 
të dashurisë për hir të Allahut. Dashuria 
për hir të Zotit, pasi na dhurohet, 
duhet ruajtur dhe mbajtur me kujdes, 
sepse ajo është si bima që ka nevojë 
për përkujdesje të vazhdueshme. Në 
momentin që nuk zhvillohet, nuk rritet 
dhe nuk forcohet ajo shkon gradualisht 
drejt zbehjes dhe venitjes, derisa 
shuhet.

1. Kur’ani, El-Huxhurat: 10.
2. Kur’ani, El-Enfal: 63.
3. Transmetuar nga Buhariu.

disa gjËra speciFiKe 
qË e bËjnË tË veÇantË 
lidhjen tonË Mes njËri-tjetrit
1. E veçanta dhe specifika e lidhjes 

mes besimtarëve është fakti se kjo lidhje 
buron nga besimi në Allahun (xh.sh). 
Çdo lidhje në këtë botë e ka një burim. 
Sa më i fuqishëm të jetë burimi aq më 
e fuqishme është edhe lidhja. Besimi 
është tregues i vëllazërisë islame dhe 
shkaku kryesor që kjo vëllazëri mbetet 
gjithmonë e fortë dhe e përhershme, 
ndryshe nga vëllazëritë e tjera që janë 
të paqëndrueshme dhe të limituara 
në kohë, ngaqë varen nga interesa të 
caktuara ekonomike, politike, sociale 
etj. Në momentin që këto interesa 
përfundojnë, rrjedhimisht ndërpritet 
dhe merr fund edhe vëllazëria. Allahu 
(xh.sh) thotë: Lidhja më e fortë: “E 
cila nuk këputet kurrë”4 është lidhja e 
besimit. 

Pejgamberi (a.s), lidhjen mes 
besimtarëve, gjithmonë e ka lidhur me 
besimin në Allahun. Njëherë Profeti (a.s) 
iu drejtua shokëve të tij duke u thënë: 
“Askush prej jush nuk është besimtar 
(i vërtetë, i plotë), përderisa atë që e 
dëshiron për vete nuk e dëshiron edhe 
për vëllanë e tij.”5 Në një hadith tjetër 
Pejgamberi (a.s) thotë: “Tek ai person 
që gjinden këto tri gjëra, ai do ta ndiejë 
shijen e besimit: 

4. Kur’ani, El-Bekare: 256.
5. Transmetuar nga Buhariu dhe Muslimi.

- Të dojë Allahun dhe të Dërguarin e 
Tij më shumë se çdo gjë tjetër; 

- Të dojë dikë vetëm për hir të Allahut; 
- Të urrejë kthimin në kufer 

(mosbesim, në kohën e injorancës 
paraislame) ashtu siç urren të hidhet 
në zjarr.”6 

Ajo që na intereson për temën që 
po trajtojmë është fjala e Profetit (a.s): 
“Të dojë dikë për hir të Allahut”. Kur 
njeriu e realizon këtë, ndien shijen e 
besimit, kupton se ç’është dashuria dhe 
vëllazëria islame. 

Kjo vëllazëri të afron të largëtin; ta 
bën të dashur atë që nuk e ke njohur dhe 
për të cilin nuk ke dëgjuar më parë, si 
dhe të largon me atë që e ke afër.7

2. Të gjitha lidhjet, çfarëdo qofshin 
ato, e kanë një fund në këtë botë 
përveç lidhjes së besimtarëve, e cila 
është lidhje e përjetshme dhe që nuk 
njeh ndërprerje. Allahu (xh.sh) në 
Kuran përmend se në ditën e gjykimit 
edhe lidhjet më të fuqishme dhe më të 
afërta do shndërrohen në shkëputje 
e armiqësi:  “Atë ditë (në ditën e 
kiametit), edhe miqtë e ngushtë do të 
jenë armiq të njëri-tjetrit, përveç të 
devotshmëve.”8 

6. Transmetuar nga Muslimi dhe Tirmidhiu.
7. Për ta kuptuar më mirë le të kujtojmë këtu 

se Ebu Lehebi ishte xhaxhai i Profetit (a.s), por 
njëkohësisht u bë armiku më i egër në momen-
tin, që Profeti (a.s) nisi të bënte thirrje për në 
rrugën e drejtë.

8. Kur’ani, Ez-Zuhruf: 67.

Dy orët më të vjetra, që ka 
njohur historia janë:

e para: ora e ujit 
e harun reshidit
Ora e parë e njohur në Evropë është 

ora, që kalifi abasid Harun Reshidi ia 
dhuroi Charlemagne (Karlit të Madh) 
në vitin 870, viti i orës, që e ndërtuan 
arabët, më shumë se 1200 vjet më parë.

Kjo orë, ishte më e madhja, më e 
rralla në botë dhe më e çuditshmja, 
përveç faktit, se kjo orë nuk njihej në 
atë kohë nga evropianët. 

Ora ishte e madhe, e lartë sa muri 
i dhomës dhe lëvizte përmes fuqisë së 
ujit. Kur plotësohej çdo orë, një numër 
goglash metalike binin mbi një bazë 
bakri të zbrazët, ku dëgjohej një kumbim 
muzikor tërheqës në të gjithë pallatin, 
dhe në të njëjtën kohë, hapej një nga 
dymbëdhjetë dyert e saj, që të çonin në 
brendësi të orës, të cilat përfaqësonin 
orët e ditës dhe orët e natës. Prej një 
dere dilte një kalorës, duke ecur rreth 
orës dhe pastaj kthehej, aty nga kishte 
dalë. Kur vinte ora 12, nga dera dilnin 12 
kalorës përnjëherësh duke u rrotulluar 
plotësisht rreth periferisë së orës, pastaj 
ktheheshin secili, aty nga kishte dalë, 
dhe pas kësaj dera mbyllej.

Evropianët e konsideruan këtë si, 
mrekullinë e asaj kohe.

Historianët thonë se, me gjithë 
pëlqimin e madh të Charlemagne 
(Karlit të Madh) për atë orë, ajo e 
tmerroi atë, ashtu siç u tmerruan prej 
saj edhe oborrtarët e tij, dhe i deklaruan 
Charlemagne (Karlit të Madh) se brenda 
saj rrinin shejtanët (djajtë); dhe se kalifi 
Harun Reshidi ia kishte dhuruar, që ta 
shkatërrojë atë dhe t’ia shkatërrojë 
sundimin e tij. 

Për këtë arsye, ata e morën dhe e 
thyen për t’i nxjerrë shejtanët (djajtë) 
prej saj. Por, u zhgënjyen dhe nuk gjetën 
gjë brenda, veçse mekanizmat e orës. 
Ndërsa, Charlemagne (Karlit të Madh) 
i thanë, se shejtanët (djajtë) kanë ikur 
prej frikës së tyre. Charlemagne (Karlit 
të Madh) u hidhërua shumë dhe thirri 
dijetarë dhe prodhues të shquar në 
përpjekje për ta ndrequr orën dhe për ta 
rikthyer në punë, por, të gjitha përpjekjet 
dështuan.

Disa këshilltarë të tij i sugjeruan që 
t’i shkruajë kalifit Harun Reshidit dhe 
ai të dërgonte një grup arab ta ndreqë 

orën, por Charlemagne (Karlit të Madh) 
u tha, se ndjehet shumë i turpëruar, 
nëse mbreti i Bagdadit e merr vesh, se 
çfarë turpi kanë kryer në emër të mbarë 
Francës!

e dyta: ora e eleFantit
Një orë mekanike e shpikur nga 

shkencëtari dhe shpikësi i kohës, El-
Xhezeriu në shekullin e trembëdhjetë. 
Punimi i orës mbështetej në një sistem 
perfekt uji, ku në çdo gjysmë ore 

lëshonte tinguj dhe lëvizje, që dilnin 
nga një elefant, një daulle, një zog, një 
dragua, etj.

Ora përfshinte simbole dhe forma të 
kulturave të ndryshme: 

Elefanti përfaqësonte kulturat 
e indianëve dhe afrikanëve, dragoi 
përfaqësonte kulturën kineze, feniksi 
përfaqësonte kulturën e lashtë 
egjiptiane, veprimi i ujit përfaqësonte 
kulturën e lashtë greke dhe turbani 
(çallma) përfaqësonte kulturën islame.

Në botë ekzistojnë disa kopje të 
këtyre orëve; njëra në Dubai (Ibn 
Battuta Mall), një tjetër në Zvicër dhe 
gjithashtu në Universitetin e Shkencës 
dhe Teknologjisë “Mbreti Abdullah” në 
Xhidde.

ibrahim el-Xheriri
Përktheu nga arabishtja:

lavdrim hamja

Historianët thonë se, me gjithë 
pëlqimin e madh të Charlemagne 
(Karlit të Madh) për atë orë, ajo 
e tmerroi atë, ashtu siç u tmerruan 
prej saj edhe oborrtarët e tij, dhe 
i deklaruan Charlemagne (Karlit 
të Madh) se brenda saj rrinin 
shejtanët (djajtë);

Kryeqyteti, grozni

Xhamia "ahmed Kadirov", grozni

Çeçenia, ose zyrtarisht 
Republika e Çeçenisë, është 
një republikë në Rusinë 

jugperëndimore, e vendosur në anën 
veriore të vargmalit Kaukazi i Madh. 
Çeçenia kufizohet me Rusinë në veri, 
me republikën e Dagestanit në lindje 
dhe juglindje, me shtetin e Gjeorgjisë 
në jugperëndim dhe me Republikën e  
Ingushetisë në perëndim.

Çeçenia ka një sipërfaqe prej 17,300 
km2, dhe një popullsi prej 1,510,824 
banorësh (sipas Russian_Census_2021). 

grozni është kryeqyteti dhe qyteti 
më i madh i vendit.

gjeograFia
Nga jugu në veri, Çeçenia ndahet 

në tre rajone fizike. Në rajonin e jugut 
gjendet vargmali Kaukazi i Madh, vija 
kulmore e të cilit formon kufirin jugor 
të republikës. Maja më e lartë është 
mali Tebulosmta (4,493 metra), dhe 
lumi kryesor i këtij rajoni është lumi 
Argun, një degë e lumit Sunzha. Rajoni 
i dytë përfaqësohet nga luginat e gjera 
të lumenjve Terek dhe Sunzha, të cilët e 
përshkojnë republikën nga perëndimi në 
lindje, ku bashkohen. Së treti, në veri, 
gjenden rrafshnaltat e stepës Nogaj.

Larmia e relievit reflektohet në tokën 
dhe bimësinë që e mbulon. Stepa Nogaj 
është kryesisht gjysmëshkretëtirë, me 
bimësi shkretëtire dhe zona të gjera 
dunash rëre. Kjo shkon drejt jugut dhe 
jugperëndimit, pranë lumit Terek, ku 
takohet me stepa me bar, toka të zeza 
dhe dhera gështenjash. Stepa zë po 
ashtu luginat e lumenjve Terek dhe 
Sunzha. Deri në 2000 metra lartësi, 
shpatet e maleve janë të mbuluara 
dendur nga pyje ahu, shkoze dhe 
lisi. Më sipër gjenden pyjet halore, 
pastaj livadhet alpine, dhe në fund 
shkëmbinjtë e zhveshur, bora dhe akulli.

KliMa 
Megjithëse ka një territor relativisht 

të vogël, Çeçenia karakterizohet nga 
një larmi e konsiderueshme e kushteve 
klimatike, por që në përgjithësi është 
kontinentale. Temperatura mesatare në 
Grozni është 11.2 °C. 

gjuha
Çeçenishtja është gjuha zyrtare e 

Çeçenisë, krahas rusishtes. 

Çeçenishtja është një gjuhë e 
Kaukazit Verilindor. Kjo së bashku 
me gjuhën Ingushe, e cila është mjaft 
e përafërt me çeçenishten, formojnë 
degën gjuhësore të njohur si Vainakh.

Feja
Islami është feja mbizotëruese 

në Çeçeni, e praktikuar nga 95% e 
popullsisë, ku shumica e tyre janë 
sunitë, ndjekës të shkollave të fikhut 
Shafi’it ose Hanefi. 

Pjesa tjetër e popullsisë, 0.5%, janë 
të krishterë ortodoksë.

Rrugët automobilistike e lidhin Groznin 
me qendra të tjera, brenda dhe jashtë 
republikës.

histori
Sipas studimeve të shumta, çeçenët 

janë një nga popujt më të lashtë të 
Kaukazit, me një fytyrë karakteristike 
etnike, një kulturë origjinale dhe një 
gjuhë të pasur.

Kërkimet arkeologjike vërtetojnë 
ekzistencën e lidhjeve të ngushta 
ekonomike dhe kulturore të çeçenëve, 
jo vetëm me territoret fqinje, por edhe 
me popujt e Azisë Perëndimore dhe 
Evropës Lindore.

16-të, në rajon filloi ndikimi rus, kur në 
vitin 1559, Ivan i Tmerrshëm themeloi 
vendbanimin Tarki, afërsisht gjashtë 
kilometra nga Makhaçkalaja, kryeqyteti 
i Dagestanit. 

Vitet 1718–1864, njihen si 
vitet e Luftërave Kaukaziane, pasi 
karakterizohen nga një seri veprimesh 
ushtarake të kryera nga Perandoria 
Ruse kundër Çeçenisë, Dagestanit dhe 
Adighëve (çerkezëve), ndërsa Rusia 
kërkonte të zgjerohej drejt jugut. Në 
vitin 1785, udhëheqësi çeçen Sheihu 
El-Mansur filloi një luftë të shenjtë 
kundër rusëve. El-Mansur shpresonte të 
krijonte një shtet islam Transkaukazian, 
sipas ligjeve të Sheriatit, por nuk ia 
arriti dot qëllimit. Shejhu El-Mansur u 
kap në vitin 1791, dhe vdiq disa vjet më 
vonë. Ai konsiderohet një hero kombëtar 
legjendar i popullit çeçen.

Në vitin 1830, forcat perandorake 
ruse - nën udhëheqjen e Aleksej 
Jermolov - filluan të lëviznin në malësitë 
e Çeçenisë, për të siguruar kufijtë e 
Rusisë me Perandorinë Osmane. Gjatë 
kësaj kohe, çeçenët së bashku me shumë 
popuj të Kaukazit Lindor, u bashkuan në 
Imamatin Kaukazian dhe rezistuan fort, 
të udhëhequr nga heronjtë dagestanë 
Ghazi Muhamed dhe Gamzat-Bek. Imam 
Shamil (1797-1871), një udhëheqës 
politik dhe fetar avar i rezistencës anti-
ruse në Luftën Kaukaziane, ishte Imami 
i tretë i Dagestanit dhe Çeçenisë (1834-
1859). Ai udhëhoqi rezistencën nga viti 
1834, dhe në 1845, forcat e Shamilit 
arritën suksesin e tyre më dramatik 
kur i rezistuan një ofensive të madhe 
ruse. Shamil u kap në vitin 1859, dhe 
Çeçenia u përfshi në Perandorinë Ruse. 
Pushtimi rus shkaktoi një valë të zgjatur 

emigracioni, deri në fund të shekullit të 
19-të. Shumë nga ndjekësit e Shamilit 
emigruan në Armeni. Mijëra malësorë u 
shpërngulën në Turqi dhe vende të tjera 
të Lindjes së Mesme, ndërsa Kozakët 
dhe Armenët u vendosën në Çeçeni. 
Gjatë Luftës Ruso-Turke (1877-1878), 
malësorët u ngritën përsëri kundër 
Rusisë, por u mundën. Rebelimi çeçen, 
në mënyrë karakteristike, do të ndizej 
sa herë që shteti rus përballej me një 
periudhë pasigurie të brendshme. 
Rebelimet ndodhën gjatë Luftës Ruso-
Turke, Revolucionit Rus të vitit 1905, 
Revolucionit Rus të vitit 1917, gjatë 
Luftës Civile Ruse, etj.

Në Nëntor të vitit 1920, nga 
bolshevikët u krijua Rajoni Autonom 
Çeçen. Në vitin 1934, ky rajon u bashkua 
me Rajonin Autonom të Ingushetisë, 
për të formuar një rajon autonom të 
përbashkët çeçen-ingush, i cili dy vjet 
më vonë u shpall republikë. Gjatë Luftës 
së Dytë Botërore (1939–45), udhëheqësi 

eKonoMia
Shtylla kurrizore e ekonomisë së 

Çeçenisë ka qenë nafta. Shpimet janë 
bërë kryesisht në luginën e lumit Sunzha, 
midis Groznit dhe Gudermes. Rafinimi i 
naftës është përqendruar në Grozni, dhe 
tubacionet arrijnë deri në Makhaçkala, 
në lindje, në breg të Detit Kaspik, kurse 
në perëndim arrijnë deri në Tuapse, në 
brigjet e Detit të Zi. Në zonë gjendet 
gjithashtu edhe gaz natyror. Bujqësia 
është e përqendruar kryesisht në luginat 
e lumenjve Terek dhe Sunzha. Transporti 
kryhet kryesisht me hekurudhë, duke 
ndjekur luginat Terek dhe Sunzha, dhe 
bën lidhjen me Astrakhanin dhe Bakun 
në Detin Kaspik, dhe me Tuapsen dhe 
Rostovin, në Detin e Zi dhe Detin Azov. 

Paraardhësit e çeçenëve dhe 
ingushëve modernë njiheshin dikur si 
Durdzukë. Sipas kronikave gjeorgjiane, 
Targamos, para vdekjes së tij, e ndau 
vendin midis djemve të tij. Kavkasos 
(Kaukazi), që ishte djali më i madh dhe 
më fisniku, mori Kaukazin Qendror, dhe 
prej tij rrodhën fiset çeçene. Durdzuku, 
pasardhësi i Kavkasos-it, u vendos të 
banonte në një rajon malor, i quajtur më 
vonë Dzurdzuketia, sipas emrit të tij. Ai 
krijoi një shtet të fortë në shekujt e 4-të 
dhe të 3-të p.e.s. Në mesin e shekullit të 
7-të të e.s., muslimanët arabë erdhën në 
rajon dhe morën zotërimin e tij. Në vitin 
1222, rajoni u pushtua nga mongolët, 
nën udhëheqjen e Subutait, strateg dhe 
gjeneral i Xhengiz Khanit. Në shekullin e 

sovjetik Josif Stalin i akuzoi çeçenët 
dhe ingushët për bashkëpunim me 
gjermanët; për rrjedhojë, të dy grupet iu 
nënshtruan dëbimeve masive në Azinë 
Qendrore dhe Republika e Çeçeno-
Ingushetisë u shpërbë. Më vonë, në vitin 
1957, të mërguarit u lejuan të ktheheshin 
në atdheun e tyre, dhe republika u 
rivendos nën udhëheqësin sovjetik të 
atëhershëm Nikita Hrushov. Në gusht 
të vitit 1991, ish-gjenerali i forcave 
ajrore sovjetike Dzhokhar Dudajev, një 
politikan çeçen, kreu një grusht shteti 
kundër pushtetit komunist vendor. 
Dudajev u zgjodh president i republikës 
në Tetor, dhe në Nëntor ai shpalli në 
mënyrë të njëanshme pavarësinë e 
republikës nga Federata Ruse. Në vitin 
1992, Republika e Çeçeno-Ingushetisë u 
nda në dy republika të veçanta: Çeçeni 
dhe Ingusheti.

Më 11 Dhjetor 1994, trupat ruse 
pushtuan Çeçeninë, dhe në Mars 1995, 
morën kryeqytetin Grozni. Rezistenca 

guerile çeçene vazhdoi. Në vitin 1996, 
Dudajev u vra gjatë bombardimeve ruse, 
dhe vitin e ardhshëm ish-udhëheqësi 
guerilës Aslan Maskhadov u zgjodh 
president. Presidenti rus Boris Jeltsin 
dhe Maskhadov nënshkruan një traktat 
të përkohshëm paqeje në maj të vitit 
1997, por e lanë të papërcaktuar 
çështjen e statusit eventual të Çeçenisë. 
Trupat ruse, të cilat ishin tërhequr nga 
Çeçenia pas marrëveshjeve të mesit të 
viteve 1990, u kthyen në fund të vitit 
1999, pasi kryeministri Vladimir Putin 
i fajësoi çeçenët për bombardimet që 
vranë shumë civilë në Rusi. (Dëshmitë 
nuk e vërtetuan kurrë përfshirjen 
çeçene në bombardime.) Luftimet e 
ashpra rifilluan. Ndërsa forcat ruse 
fituan kontrollin e republikës, luftëtarët 
çeçenë, të detyruar të largohen në male 
dhe kodra, vazhduan të përdornin 
taktika guerile. Në vitin 2003, votuesit 
çeçenë miratuan një kushtetutë të re 
e cila ia transferoi pushtetet më të 
mëdha qeverisë çeçene, por e mbajti 
republikën në federatë.

si erdhi islaMi nË ÇeÇeni
Para ardhjes së Islamit, rajoni 

i Kaukazit ishte nën zotërimin e 
Perandorisë Sasanide Persiane. 
Me humbjen e persianëve përballë 
muslimanëve dhe me rënien e 
kryeqytetit të tyre, El-Medain, në vitin 
16 hixhri - 637 e.j, përkrah fitores në 
vitin 20 hixhri në betejën e Nehavandit 
- fitore e cila u quajt “fitorja e fitoreve” 

- muslimanët u kthyen drejt veriut 
për të marrë nën kontroll shumicën e 
zotërimeve të persëve në atë rajon. 

Marrja nga muslimanët e qytetit të 
Derbentit në Dagestan, në vitin 23 hixhri 
- 643 e.j, qytet i cili njihej edhe si “Porta 
e portave”, luajti një rol të rëndësishëm  
në përhapjen e Islamit në të gjithë atë 
rajon. Këto ndodhën gjatë epokës së dy 
kalifëve të drejtë: Omer ibnul Khattabit 
dhe Othman ibn Affanit, Zoti qoftë i 
kënaqur prej të dyve! Gjatë epokës së 
dinastisë Umejade dhe asaj Abaside, 
muslimanët u përplasën vazhdimisht 
me shtetin e Kazarëve atje. Megjithatë, 
përhapja e Islamit në Kaukaz i detyrohet 
më së shumti përpjekjeve të selxhukëve, 
pasi vendet e Kaukazit dhe pjesët lindore 
të tij iu nënshtruan atyre në vitin 459 
hixhri - 1066 e.j. Në Kaukazin Verior, 
që përfshin edhe rajonin e Çeçenisë, 
përhapja e Islamit u bë më vonë. Para 
fillimit të shekullit të 15-të e.j, numri i 
muslimanëve nuk ishte i dukshëm në 
atë rajon, me përjashtim të Dagestanit. 
Në shekullin e 16-të e.j, thirrësit 
muslimanë nga Dagestani luajtën një rol 
të rëndësishëm në përhapjen e Islamit 
në Çeçeni, dhe Islami atje është sot feja 
e 95% të popullsisë së vendit.

Përgatiti:
Msc. arta ujkaj, teologe

_______________________________
https://en.wikipedia.org 
https://www.newworldencyclopedia.org 
https://www.britannica.com 
https://dawa.center 
https://www.marefa.org 

Shtylla kurrizore e ekonomisë së Çeçenisë ka qenë nafta. Shpimet janë bërë 
kryesisht në luginën e lumit Sunzha, midis Groznit dhe Gudermes. Rafinimi i 
naftës është përqendruar në Grozni, dhe tubacionet arrijnë deri në Makhaçkala, 
në lindje, në breg të detit kaspik, kurse në perëndim arrijnë deri në tuapse, në 
brigjet e detit të Zi.

Shejkh Muhamed El-Gazali
(1917 -1996)

Gustave Le Bon 
(1841 –1931) 

filozof dhe historian francez

“ “

“

E rëndësishme 

është ta dimë, 

se pluhurosja 

e këmbëve në sferat 

e jetës është 

si rreshtimi 

i këmbëve 

në mihrabin 

e adhurimeve:

Të dyja janë 

fé e drejtë 

dhe rrugë e drejtë 

(sirati mustekim)!

Qytetër imi  arabo-
mysliman i futi popujt 

e egjër evropian në botën 
njerëzore; arabët ishin mësuesit 
tanë!

Universitetet perëndimore nuk 
patën burim tjetër shkencor, 
përveç botimeve arabe. Ata 
ishin, të cilët qytetëruan 
Evropën me lëndë, me mendje, 
me moral dhe historia nuk njeh 
popull tjetër, që ka prodhuar 
siç prodhuan ata...

Evropa i ka borxh arabëve 
për qytetërimin e tyre dhe 
arabët ishin të parët, që i 
mësuan botës se si përputhet 
liria e mendimit me praktikimin 
e drejtë të fesë.

Ata ishin, që mësuan popujt 
e krishterë, nëse do, thuaj: 
U përpoqën t'u mësojnë atyre 
tolerancën, e cila është cilësia 
më e çmuar njerëzore.

Morali i myslimanëve të 
epokave të para ishte shumë 
herë më lart, se sa morali i 
mbarë popujve të botës!

njeriu i devotshËM nga shKretËtira ...

dr. Mustafa Mahmud

E pyeta një njeri të devotshëm 
(salih) maroken, të cilin e 
takova në saharanë libiane: 

Kush janë të devotshmit (salihun)?
Tha: Rrobat i kanë sa për të mbuluar 

trupin dhe ushqehen me aq sa kanë... 
të mirë, të fshehtë, të devotshëm. Edhe 
kur nuk janë prezent vazhdojnë të jenë 
të pranishëm dhe kur vijnë nuk duken 
(njihen). 

Duan për hir të Allahut, pas asnjë lloj 
interesi material, apo shoqëror. Afrohen 
për hir të Allahut, duan për hir të Allahut 
dhe urrejnë për hir të Allahut.

Allahu thotë për ta në Ditën e 
Kiametit: Ku janë ata që janë dashur 
për hir të Madhështisë Time? Sot do t’i 
mbroj ata me mbrojtjen Time, në këtë 
ditë që nuk ka mbrojtje tjetër, vetëm se 
mbrojtja Ime.

I thashë: A ka të tillë që ekzistojnë 
në këto ditë?

Më tha: Shtëpitë janë boshatisur dhe 
popujt janë shkretuar nga mungesa e 
tyre. Kanë ikur adhuruesit e natës dhe 
kanë mbetur gjumashët. Në vend të 
agjëruesve, ka ardhur koha e oreksit të 
epsheve. Nuk kanë mbetur vetëm se, 
njerëz të vegjël, të dobët e të pavlerë, 
kashtë byku, shembuj si puna jonë, të 
cilëve Allahu nuk u kushton vëmendje.

Çfarë thua për njerëzit e kësaj kohe?
I dëshpëruar ma ktheu: E njohën 

Allahun dhe nuk vepruan sipas urdhrave 
të Tij. E lexuan Kur’anin dhe nuk punuan 
me të. Thanë e duam Pejgamberin dhe 
nuk e pasuan sunetin e tij. Thanë e duam 
xhenetin dhe lanë rrugën drejt tij. Thanë 

e urrejmë zjarrin dhe garojnë drejt tij. 
Thanë shejtani është armiku ynë dhe 
iu bindën. Varrosnin xhenazet dhe nuk 
merrnin mësim prej tyre. U morën me të 
metat e vëllezërve të tyre dhe harruan të 
metat e veta. Tubuan pasuri dhe harruan 
llogarinë. Ndërtuan pallate e harruan 
varret.

Në kohën tonë ëndërronim për të 
shkuar haxh në Mekë e në Kuds dhe të 
vdisnim për to. Ndërsa juve, ju erdhi 
shansi për të rënë shehid (dëshmorë) 
në derë tuaj në Kuds, e çfarë bëtë?

Nuk gjeta fjalë për t’iu përgjigjur.
E ai u largua duke qarë e duke 

pëshpëritur mes lotëve të tij.
Pasha Allahu, “Sikur të mos ishin 

njerëz që falen, fëmijë që qajnë dhe 
bagëti që kullosin, do t’ju pikonte 
dënimi pikë-pikë”.

Ndërkohë që u largova prej tij, ai 
filloi duke kënduar këto vargje: “Dhe 
dielli shfaqet në horizontin e tij, 
perëndon tek ne dhe lind nga ne”.

Po ecja i zhytur në mendime dhe 
vargjet e fakirit maroken akoma 
vazhdonin të tingëllonin në veshët e 
mi: “Dhe dielli shfaqet në horizontin e 
tij, perëndon tek ne dhe lind nga ne”,

Po, me të vërtetë dielli perëndon tek 
ne tani, por kur do të jetë lindja e tij 
nga ne. Kur do të kthehet dielli  për të 
shkëlqyer te ne???

Kur do të mbarojë perëndimi dhe 
nata dhe të shpërthejë agimi i ri, kur?!

(nga libri “aventurë në Sahara”)
Përktheu nga arabishtja 

dhe përshtati në shqip:
lavdrim hamja

Financat personale - Kartat e Kreditit

dr. saleh alfuraih, 
Banka al Rajhi - arabia Saudite

prezantiMi1

Një kartë krediti mund të përkufizohet 
si një mënyrë pagese, që lëshuesi i kartës 
ua jep klientëve të tij për të bërë blerje 
dhe/ose tërhequr para. Emetuesi paguan 
për transaksionin dhe më pas faturon 
klientin për shumën. Këto kartat quhen 
Karta Krediti pasi ato i japin një kredit 
klientit. 

“Krediti” mund të përkufizohet si 
sigurimi i burimeve (si p.sh dhënia e 
një kredie) nga njëra palë ndaj një pale 
tjetër, ku ajo palë e dytë nuk e rimburson 
menjëherë palën e parë. Kartat e kreditit 
mund të përdoren në dy mënyra: 

1. Tërheqja e parave nga një makineri 
automatike e arkëtimit (ATM) - këtu, 
lëshuesi i kartës i jep para të gatshme 
mbajtësit të kartelës si hua dhe i kërkon 
atij/asaj që t’i shlyejë ato në një datë 
specifike, të mëvonshme. Emetuesi i 
ngarkon klientit një tarifë paradhënieje, 
e cila është: ose një shumë fikse, ose një 
përqindje e shumës totale të kredisë.

2. Blerja e produkteve ose marrja me 
qera e një shërbimi - këtu, emetuesi i 
paguan tregtarit shumën e blerjes ose 
shumën e qerasë në emër të mbajtësit 
të kartës dhe e konsideron atë si hua për 
klientin. Më pas, lëshuesi do t’i kërkojë 
mbajtësit të kartës, që ta paguajë atë 
në një datë specifike të mëvonshme. 

1. Dr. Saleh Alfuraih është Associate Professor, 
Computerscience & Information Systems Depart-
ment, AlMaarefa University. 

2003 – 2005 University of Newcastle, New-
castle Upon Tyne, UK Ph.D. / Computer Science 
in E-commerce & Ecommerce Security. With 
Distinction

1999 - 2001 University of Southern Califor-
nia (USC), Los Angeles, USAMaster of Science / 
ComputerScience

1992 - 1997 King Fahad University Of Petro-
leum and Minerals (KFUPM),Dhahran, Saudi 
Arabia,BS/Computer

Science First Honor with GPA 3.9/4.0
More than 20 training courses in Banking, 

Management and Leadership.

Në këto lloj transaksionesh emetuesi 
nuk i ngarkon klientit asnjë tarifë. Në 
vend të kësaj, tregtari ngarkohet me një 
përqindje të shumës totale. 

Kartat e kreditit mund të klasifikohen 
sipas mënyrës së shlyerjes së kredisë, si 
të plota ose të pjesshme të shlyerjes së 
kredisë.

Kartat e shlyerjes sË plotË tË 
KredisË
Me këtë lloj karte krediti, mbajtësi 

duhet të paguajë të gjithë shumën dhe 
duhet ta paguajë plotësisht në datën 
e duhur pas periudhës së mospagimit. 
Kjo lloj karte quhet edhe kartë pagese. 
Kjo lloj karte është hallall, duke qenë se 
plotësohen dy kushte:

1. Marrëveshja ndërmjet emetuesit 
dhe mbajtësit të kartelës nuk duhet të 
përcaktojë se mbajtësi i kartës paguan 
tarifat e vonuara kur pagesa nuk është 
bërë në kohë. Kjo konsiderohet riba sepse 
shuma e kredisë do të rritet në shlyerje; 
dhe

dhe kjo është një riba e pastër.

buriMet e tË ardhurave
Kartat e kreditit janë një nga 

produktet më fitimprurëse në sektorin 
bankar; fitimet neto mund të arrijnë më 
shumë se 26 për qind në vit.

Këto fitime vijnë nga gjashtë burime 
kryesore:

1. Tarifat vjetore dhe të abonimit;
2. Interesi;
3. Gjobat për vonesa ose shuma të 

vonuara;
4. Tarifat e këmbimit;
5. Tarifat për tërheqjen e parave të 

gatshme; dhe
6. Diferenca e këmbimit që vjen nga 

blerjet në valutë.
Islami nuk i miraton të gjitha këto 

gjashtë burime. 
Ky seksion do të shqyrtojë secilën 

prej tyre në mënyrë më të detajuar dhe 
do të shikojë realizueshmërinë e tij nga 

dhe Sunet, por kushtet e paraqitura mund 
ta bëjnë atë të dëmshme për njerëzit ose 
mund të çojë në diçka që përfundimisht 
është e ndaluar, ata nuk do ta lejojnë atë. 
Për shembull, shitja e thikës lejohet në 
Islam, por në disa situata (p.sh nëse 
shitësi është i sigurt se ai që dëshiron 
të blejë thikën do të dëmtojë ose vrasë 
dikë me të) është e ndaluar të shiten 
thika. “Shkolla liberale” mban qëndrim 
të kundërt; nëse diçka lejohet, atëherë 
nuk ka nevojë të kërkohet arsye për ta 
ndaluar atë. Nëse është haram, ata do 
të shohin nëse ekziston nevoja për të 
në shoqëri dhe do të gjejnë një mënyrë 
për ta bërë atë hallall (të lejuar). Të dyja 
shkollat   janë të pranueshme në Islam. 
Megjithatë, në varësi të temës, fetvaja që 
njerëzit do të ndjekin mund të ndryshojë. 

Siç u tha më parë, riba do të thotë 
marrja e interesit në hua dhe është diçka 
e ndaluar shprehimisht në Kuran. Për këtë 
arsye, shumica e muslimanëve preferojnë 
të shkojnë me “shkollën konservatore” 
kur është fjala për çështjen e ribasë. 

pËrshKriMi i gjashtË buriMeve 
tË tË ardhurave

tariFa vjetore 
dhe e aboniMit
Lëshuesit e kartave pretendojnë se 

kjo tarifë është kostoja e administrimit 
të kartës për një vit (prandaj bëjnë tarifë 
vjetore). Është e qartë se kjo nuk është 
kostoja e vërtetë, pasi ato ngarkojnë 
tarifa të ndryshme për lloje të ndryshme 
kartash (p.sh klasike, ari, platini, etj.) 
edhe pse shpenzimet e administrimit janë 
pothuajse të njëjta për të gjitha llojet e 
kartave. “Shkolla liberale” i lejon bankat 
të marrin çdo tarifë që u pëlqen duke 
thënë se nuk është riba; është një tarifë 
për një shërbim që banka ose lëshuesi i 
kartës së kreditit i ofron klientit. 

Megjithatë, “shkolla konservatore” 
nuk e pranon këtë argument dhe vendos 
që nëse një bankë dëshiron të paguajë 
për të, atëherë duhet të jetë kostoja 
aktuale. Kjo pikëpamje e fundit ka më 
shumë kuptim. Merrni rastin e dikujt që 
dëshiron të marrë hua një shumë nga një 
mik (p.sh. 100 euro në formën e çeqeve 
të udhëtimit). Huadhënësi duhet t’ia 
postojë huamarrësit dhe kostoja e postës 
është 10 euro, por huadhënësi vendos t’i 
ngarkojë huamarrësit 45 euro. Meqenëse 
kostoja e postimit është vetëm 10 euro, 
kjo do të jetë një riba e qartë për të dhënë 
110 euro dhe për të marrë 145 euro.

interesi
Interesi mund të përkufizohet si 

“një tarifë për paratë e marra hua, 
përgjithësisht një përqindje e shumës 

së marrë hua”. Kështu është e qartë 
se bankat dhe kompanitë e kartave të 
kreditit nuk lejohen të marrin interes, 
pasi është riba e pastër dhe asnjëra nga 
dy shkollat   nuk e lejon.

gjobat pËr pagesat 
e vonuara ose shuMat 
e MbitËrheqjes
Këto tarifa gjithashtu nuk lejohen 

nga të dy shkollat   pasi të kërkohet më 
shumë se shuma e kredisë është riba. 
Edhe nëse pagesat e klientit vonohen, 
emetuesit nuk duhet të marrin më shumë 
se sa kanë dhënë realisht si hua. Disa 
studiues lejojnë marrjen e një “tarifë 
grumbullimi” në lidhje me koston aktuale 
të mbledhjes. Megjithatë, kjo është 
thjesht një tarifë arkëtimi, jo një “tarifë 
me vonesë”, dhe ndryshimi është se një 
proces grumbullimi duhet të fillojë vetëm 
për të qenë në gjendje të tarifohen për 
shuma të lidhura me artikuj të tillë si 
telefonatat, e-mailet, postat e synuara, 
vizitat e personalizuara, etj.

Në lidhje me një shumë të 
mbitërheqjes, e cila lind kur dikush përdor 
kartën e tij të kreditit për një shumë 
mbi linjën e tij të kreditit, kjo injorohet 
plotësisht pasi në Sheriat nuk ka asgjë 
që quhet “vijë krediti”. Klientit i lejohet 
të tërhiqet ose të bëjë blerje dhe kjo 
konsiderohet hua. Klienti duhet të kthejë 
të njëjtën shumë që ai/ajo ka nxjerrë. 
Nëse klienti kryen një transaksion jashtë 
linje që i bën ata të kalojnë kufirin e tyre, 
kjo do të konsiderohet një përpjekje për 
të vjedhur nga emetuesi (pasi ai/ajo e 
dinte se do të kalonin kufirin e tyre nga 
ky transaksion). Megjithatë, kompania e 
kartave të kreditit nuk mund ta detyrojë 
klientin të nënshkruajë një klauzolë për 
ta detyruar atë të paguajë shumën e 
mbitërheqjes.

tariFa e KËMbiMit
Bankat dhe kompanitë e kartave të 

kreditit mund t’i ngarkojnë tregtarët një 
tarifë si lëshuesit e kartës. Kjo tarifë 
mblidhet zakonisht nga blerësi (d.m.th 
banka e tregtarit) dhe më pas i dërgohet 
emetuesit nëpërmjet një kompanie 
ndërkombëtare, si VISA ose Mastercard 
- kjo quhet “tarifë shkëmbimi”. Kjo 
tarifë është e vetmja tarifë e qartë dhe 
miratohet nga të dyja shkollat   pasi 
klienti nuk paguan asnjë para shtesë 
dhe tregtari është ai që paguan tarifën. 
Tarifat zakonisht variojnë nga 1,1-1,85 
për qind të shumës së blerjes. Megjithatë, 
kjo tarifë duhet të rishikohet nga Visa 
dhe Mastercard pasi në treg janë duke 
u futur më shumë karta islame. Kërkesa 
për këto produkte të reja islame është e 
lartë dhe lëshuesit e kartave të kreditit 

islam mund të provojnë mënyra të tjera 
për të përfituar nga kartat e tyre, gjë 
që i bën disa nga klientët të hezitojnë 
të aplikojnë për një kartë; megjithatë, 
nëse kjo tarifë është më tërheqëse për 
emetuesit, atëherë ata nuk do të përpiqen 
të ngarkojnë më shumë tarifa ose të 
shkojnë me qasje gjysmë-islame.

tariFa pËr tËrheqjen 
e parave tË gatshMe
Kjo tarifë është saktësisht e njëjtë me 

tarifën e përshkruar si “tarifë vjetore”, 
dhe për këtë arsye vlen i njëjti argument 
midis dy shkollave.

diFerenca e KËMbiMit 
qË vjen nga blerjet 
Me valuta tË huaja
Kjo tarifë është tarifa më e ndërlikuar 

dhe është më e vështira për t’u zgjidhur. 
Çështja këtu është se ka dy transaksione 
në një - ka një transaksion kredie dhe 
një transaksion shkëmbimi në të njëjtin 
transaksion blerjeje. Ky është problem 
sepse kursi i këmbimit për të llogaritur 
shumën duhet të llogaritet sipas kursit të 
datës kur klienti do të paguajë kredinë: 
Ibn Omeri (sahab i Profetit a.s) tha: Unë 
shisja deve në Baki’ (një vend në Medine) 
me dinarë dhe merrja darahim (një lloj 
parash) dhe shisja me darahim dhe merrja 
dinarë, gjë që ndikoi tek unë, kështu që 
erdha te Pejgamberi (a.s) ndërsa ishte në 
shtëpinë e Hafsasë dhe e pyeta për këtë. 

Profeti (a.s) tha: “Do të ishte e 
pakundërshtueshme nëse i merrni me 
çmimin e ditës së tyre, përveç nëse 
largoheni dhe lini diçka mes jush.” 
Megjithatë, është pothuajse e pamundur 
të bëhet kjo pasi bankat dhe kompanitë 
e kartave të kreditit paguajnë Visa në 
dollarë dhe i ngarkojnë klientët e tyre 
në monedhat lokale, dhe ata duhet të 
dërgojnë deklaratën të paktën 15 ditë 
përpara datës së caktuar, por llogaritja 
duhet të bëhet me norma në datën e 
caktuar. Nuk është praktike të dërgosh një 
deklaratë me dy ose më shumë monedha, 
megjithëse kjo do të zgjidhte problemin 
e pajtueshmërisë me Sheriatin. 

Alternativa do të ishte të kishim 
monedhën e vendit të bankës emetuese 
si monedhë të pranueshme shlyerjeje dhe 
në këtë rast si tarifa ashtu edhe shlyerja 
do të vijnë me të njëjtën monedhë. Kjo do 
të ishte e ngjashme me klientët që kanë 
kartat e tyre në dollarë dhe bëjnë blerje 
në jen japonez; ata marrin deklaratën e 
tyre në dollarë dhe banka e tyre do të 
paguajë gjithashtu Visën në dollarë.

Përktheu nga anglishtja:
gledian gojashi, financier

2. Mbajtësi i kartës nuk tërheq para 
duke përdorur kartën në rast se emetuesi 
ngarkon një tarifë si përqindje e shumës 
së tërheqjes. Tarifa që një emetues 
pranon nga tregtari lejohet pasi është një 
komision (samsara), qoftë si përqindje 
e shumës së kredisë ose si tarifë fikse.

Kartat e shlyerjes sË pjesshMe 
tË KredisË
Me këtë lloj karte krediti mbajtësi 

mund të paguajë një përqindje të 
shumës së duhur në datën e caktuar pas 
periudhës së mospagimit. Emetuesi do të 
shtojë një përqindje në shumën e kredisë 
për dhënien e kësaj aftësie rinovuese. Kjo 
lloj karte është haram (e ndaluar), pasi që 
lëshuesi shton një përqindje në shumën 
e kredisë për shkak të vonesës në pagesë 

këndvështrimi i dy shkollave të mendimit 
islam. 

Shkolla e parë është “shkolla liberale” 
e cila e merr Kuranin dhe Sunetin fjalë 
për fjalë dhe i lejon gjërat pa marrë 
parasysh situatën aktuale dhe realitetin 
që e rrethon. 

Shkolla e dytë është “shkolla 
konservatore”. Kjo gjithashtu merr fjalë 
për fjalë fjalët e Kuranit dhe Sunetit, por 
gjithashtu merr parasysh realitetin pas 
tyre, situatën aktuale dhe vendos nëse 
do të lejohen apo ndalohen veprimet. 
Zakonisht “shkolla konservatore” nuk do 
të lejojë diçka që është e ndaluar nga 
Kurani dhe Suneti nëse e dikton situata, 
pasi fjalën e fundit e kanë këto dy burime. 
Megjithatë, nëse diçka lejohet në Kuran 

recep tayyip erdoğan rizgjidhet president i türKiyes! MjeshtËria e MiMar sinanit pËrtej KuFijve tË türKiyes

Balotazhi i së dielës ishte i pari 
në historinë e vendit pasi asnjë 
nga kandidatët presidencialë 

nuk siguroi 50 për qind të votave të 
detyrueshme në zgjedhjet presidenciale 
të 14 majit.

Presidenti i Türkiyes, Recep Tayyip 
Erdoğan, ka betonuar trashëgiminë e 
tij si udhëheqësi më jetëgjatë i vendit, 
pasi mundi kandidatin e kombinuar 
të opozitës, Kemal Kilicdaroglu, në 
balotazhin e zgjedhjeve presidenciale.

Vlerësimet paraprake të dielën 

përshkroi Erdoğanin si një udhëheqës 
shumë “rezistent dhe të fortë” në 
analizën e saj pas votimeve.

“Rezultati tregoi se populli turk 
preferon Erdoğanin dhe vazhdimësinë 
që ai përfaqëson... Pesë vitet e ardhshme 
do të shënohen me vazhdimësi, duke 
përfshirë qasjen e sigurisë në drejtim 
të luftës kundër terrorizmit. Unë pres 
që Türkiye të jetë një forcë stabilizuese 
në rajon”, tha ajo për televizionin TRT 
World.

Balotazhi i së dielës ishte i pari 

Ka më shumë se 64 milionë votues me 
të drejtë vote në Türkiye dhe jashtë saj.

Me këtë fitore, Recep Tayyip Erdoğan 
do të jetë edhe pesë vjet të tjera në 
detyrë. Ai u zgjodh për herë të parë 
president në vitin 2014 dhe u rizgjodh 
në vitin 2018.

Udhëheqësi 69-vjeçar shërbeu 
gjithashtu si kryeministër nga viti 2003 
deri në vitin 2014. Më parë ai shërbeu 
si kryebashkiak i Istanbulit nga 1994 
deri në 1998.

Më herët të dielën, Erdoğan dhe gruaja 

treguan se Erdoğan mori 52,11 
për qind të votave kundër 
kundërshtarit të tij të opozitës 
Kilicdaroglu, i cili siguroi pak 
më pak se 48 për qind në atë 
që është quajtur zgjedhjet më të 
rëndësishme në Türkiyen post-
otomane.

Në një fjalim fitoreje në 
selinë e AK Partisë në Istanbul, 
një Erdoğan dukshëm i 
entuziazmuar recitoi disa rreshta të një 
kënge të famshme turke nën brohoritjet 
e forta të mijëra mbështetësve të tij.

“Ne përfunduam balotazhin e 
zgjedhjeve presidenciale me mbështetjen 
e njerëzve. Falenderoj të gjithë ata që 
hodhën votat e tyre”, tha ai, duke shtuar, 
“Na është dhënë përgjegjësia për të 
qeverisur edhe për pesë vjet të tjera.”

Erdoğan mori rreth 27,5 milionë vota, 
rreth dy milionë më shumë se 25 milionë 
vota të Kilicdaroglut.

Fitorja e Erdoganit është edhe më 
mahnitëse pasi atij iu desh të kapërcejë 
një fushatë të pamëshirshme shpifjeje 
nga shtypi perëndimor.

Valeria Giannotta, Drejtoreshë e 
Observatorit Türkiye në qendrën italiane 
të politikës ndërkombëtare në Itali, e 

në historinë e vendit pasi asnjë nga 
kandidatët presidencialë nuk siguroi 
shumicën e detyrueshme 50 për qind 
plus një votë në zgjedhjet presidenciale 
të 14 majit.

Në zgjedhjet parlamentare, Aleanca 
e Popullit e udhëhequr nga AK Partia e 
Erdoğanit, gjithashtu siguroi shumicën 
duke fituar 323 vende në Asamblenë e 
Madhe Kombëtare prej 600 anëtarësh 
të Türkiyes.

Vlerësimet fillestare për balotazhin 
treguan një pjesëmarrje votuesish 
prej mbi 85 për qind, pak më e ulët se 
pjesëmarrja prej 88,92 për qind të dy 
javëve më parë. Votimi jashtë vendit 
ishte më i lartë me 55,62 për qind 
krahasuar me 52,69 për qind gjatë 
raundit të parë.

e tij Emine Erdoğan hodhën votat e tyre 
në Istanbul dhe u kërkuan qytetarëve 
“të dalin dhe të votojnë pa hezitim”.

“Të gjithë ata që kanë besim në 
vullnetin kombëtar, kanë ëndërr për 
vendin tonë dhe e ndiejnë se u përkasin 
këtyre trojeve, do të jenë fitues në 
zgjedhjet e 28 majit”.

Më shumë se 64,1 milionë njerëz u 
regjistruan për të votuar, duke përfshirë 
mbi 1.92 milion të cilët më parë hodhën 
votën e tyre në qendrat e votimit jashtë 
shtetit.

Një total prej pak më shumë se 
192.000 kuti votimi u vendosën në 
gjithë Türkiyen.

(www.radiojehona.al)

Mimar Sinani, i cili është ndër 
emrat më të respektuar në 
historinë e arkitekturës me 

veprat që ndërtoi në gjeografinë osmane, 
vazhdon ende të ngjall admirim me 
mjeshtërinë e tij.

Ai ka projektuar, ndërtuar dhe 
riparuar qindra ndërtesa të mëdha dhe 
të vogla në aventurën e tij 50-vjeçare si 
kryearkitekt.

Gjatë gjithë jetës së tij, Sinani ka 
më shumë se 350 xhami, 52 mesxhide, 
55 medrese, 7 mektebe, 20 tyrbe, 17 
kuzhina, 3 spitale, 6 rrugë ujore, 10 ura, 
20 konaqe (hotele), 36 pallate dhe 48 
hamame.

Përveç veprimtarisë së tij në kuadër 
të shtetit turk, ai është autor edhe i disa 
objekteve të rëndësishme përtej kufijve 
të Türkiyes, për të cilat TRT Balkan do 
t’ju flasë në vazhdim.

ura e drinit 
(MehMed pashË soKoloviqit) 
nË bosnjË e hercegovinË
Ura e Drinit (Mehmed Pashë 

Sokoloviqit) është një urë në lumin 
Drina. Ndodhet në Vishegrad, afër kufirit 
midis Bosnjë e Hercegovinës e Serbisë 
dhe përfaqëson një nga veprat më 
monumentale të arkitekturës që u krijua 
në periudhën nga shekulli i 15-të deri në 
shekullin e 19-të në BeH. Ura e Mehmed 
Pashë Sokoloviqit është monument 
kombëtar i Bosnjës e Hercegovinës. Së 
bashku me Urën e Vjetër në Mostar, ajo 
është në listën e UNESCO-s të vendeve 
të trashëgimisë botërore në Bosnjë e 
Hercegovinë.

“XhaMia e zezË” nË bullgari
Xhamia e Zezë është një xhami e 

ndërtuar në Sofje në vitin 1528 me urdhër 
të Sulltan Sulejmanit, nga arkitekti 
Mimar Sinan, dhe e kthyer në kishë në 
vitin 1903. Në Bullgari sot njihet si Kisha 
e Sveti Sedmoçislenitsi.

Fillimisht njihej si Xhamia e Koca 
Mehmet Pashës, më pas Xhamia e 
Imaretit, dhe në fund u quajt Xhamia 
e Zezë për shkak të gurëve të zinj të 
minares së saj.

Tempulli ndodhet në kopshtin e vogël 
pranë ministrisë së Punëve të Brendshme 
bullgare dhe përdoret si kishë. Varrezat 
ku janë varrosur mësuesit dhe imamët 
e xhamisë, pikërisht pranë xhamisë 
gjatë periudhës osmane përdoret sot si 
parking.

XhaMia e MaKtul MustaFa 
pashËs nË hungari
Strukturat e periudhës osmane të 

ndërtuara në Budë, të cilat osmanët e 
quajtën Buda, janë të pakta në numër 
dhe Xhamia “Maktul Mustafa Pashës” 
e ndërtuar nga arkitekti Mimar Sinani 
është një nga veprat e humbura.

Aty pranë xhamisë ndodhet varri 
i Osman Shahut, por sarkofagu i tij u 
shkatërrua.

Ura e Drinit është ndërtuar në 
periudhën nga viti 1571 deri në vitin 
1577 në vendin ku rruga lidhte Bosnjën 
me Kostandinopojën mbi lumin Drina. 
Ndërtimi i urës iu besua ndërtuesit të 
famshëm turk, Mimar Sinan, arkitektit 
të oborrit dhe ndërtuesit suprem të 
Perandorisë, një nga arkitektët më të 
mëdhenj në botë.

Njashtu edhe ky objekt është i 
mbrojtur nga UNESCO-ja.

XhaMia süleyManiye nË daMasK 
tË sirisË

Ndër xhamitë të cilët u projektuan 
nga duart e arkitektit të perandorisë 
osmane gjatë periudhës së mbretërisë 
së Sulejmanit të parë midis viteve 1554-
1559 ishte edhe Xhamia Süleymaniye në 
qytetin e Damaskut në Siri.

Më vonë u shtua një medrese dhe 
funksionoi si shtëpizë. Xhamia është 
e mbuluar me një kube të bazuar në 
varëse. Përpara është një narteks me 
tri harqe dhe i mbyllur me një kupolë të 
vogël, si dhe një portik i mbuluar me çati 
të pjerrët, me shtatë harqe në pjesën e 
përparme dhe nga tri harqe në çdo anë, 
bazuar në kolona në të tria anët.

Në cepat veriperëndimorë dhe 
verilindorë të xhamisë gjenden dy 
minare të holla.

haMaMi süleyManiye nË MeKË 
tË arabisË saudite
Hamami Süleymaniye i cili u 

projektua dhe u ndërtua midis viteve 
1550 dhe 1557 ishte një ndër veprat më 
të famshme të arkitektit të perandorisë 
osmane, Mimar Sinan. Hamami është 
mbi 472 vjet i vjetër dhe ishte një vend 
i rregullt ndaljeje për Sulltan Sulejmanin 
Osman dhe shumë sulltanë pas tij.

(www. trtbalkan.com)

Xhamia e Maktul Mustafa Pashës ka 
qenë një vepër e mbuluar me plumb, me 
kupolë murature, e zbukuruar nga një 
mjeshtër.

Kjo xhami është ndër strukturat 
osmane të shkatërruara nga hungarezët 
pas rënies së Budinit në 1686.

XhaMia osMan shah pasha 
nË greqi
Xhamia, e cila u projektua nga Mimar 

Sinan në vitet 1550 dhe u ndërtua nga 
guvernatori i Tırhala, Osman Pasha, 
përdoret sot si një sallë ekspozite dhe 
koncertesh.

kRonikë

MyFtiu: "dita e votiMit ËshtË njË ditË e rËndËsishMe 
pËr tË gjithË KoMbin"

njË pËrFaqËsi e solistËve tË grupit artistiK tË FËMijËve 
pËr vizitË nË MyFtininË e shKodrËs

Ditën e diel, më 14 maj 2023, 
Myftiu i Shkodrës, Imam 
Muhamed B. Sytari, ushtroi 

të drejtën e tij të votës pranë qendrës 
së votimit së lagjes Rus, në qytetin e 
Shkodrës.

Në një prononcim për mediet pas 
votimit, Myftiu tha se: “Sot është një ditë 
e rëndësishme për komunitetin dhe për 
qytetin e Shkodrës. Dita e votimit është 
një ditë e rëndësishme për të gjithë 
kombin dhe të gjithë duhet të dalin për 
të votuar dhe për të shprehur vullnetin 
e tyre të lirë…”.

Myftiu në mes të tjerave theksoi se: 
“Zgjedhjet për kryetarin e ri të Bashkisë 
dhe për këshillin bashkiak janë jetike 
për qytetin dhe ndoshta të gjithë ne, 
në një mënyrë apo në një tjetër, kemi 
mundësi sot, për të kontribuar për atë 
që flasim shpesh për të; dashninë për 

vendin, dashninë për qytetin dhe për 
vendlindjen!

Prandaj të kontribuojmë përmes 
votës së lirë dhe me vullnetin tonë, 
pikërisht për atë që kemi për zemër…”.

- kështu u shpreh në mesazhin e tij, 
më 14 maj 2023, Myftiu i Shkodrës, 
Imam Muhamed B. Sytari pas votimit të 
tij për kryetarin e Bashkisë dhe Këshillin 
Bashkiak të Shkodrës.

Ditën e xhuma, më 19 maj 2023, 
pas namazit të xhumasë, një 
përfaqësi e solistave të grupi 

artistik, i cili performoj me ilahi të 
larmishme, përmes një programi artistik 
dhe fetar në aktivitetin e iftarit të madh 
të familjes, u pritën në Myftininë Shkodër 
nga teologu Arben Halluni.

Shkak i kësaj vizite ishte iftari i 
familjes i organizuar nga Myftinia 
Shkodër gjatë muajit të begatë të 
Ramazanit.

Teologu Halluni në emër të 
institucionit të Myftinisë si dhe në 
emrin e Myftiut Imam Muhamed Sytari 
i falënderoi dhe u shprehu mirënjohje 
fëmijëve solistë: Eja Zogaj, Erinda 
Brahimataj, Denis Fika, Klajsa Kapeta 
dhe Jasemin Mansaku, por në mënyrë 
të veçantë përgjegjësit të Qendrës 
Kulturore të Fëmijëve “Kujtim Alija”, 
Shkodër, z. Ermir Zoga dhe imamit të 
xhamisë Bardhaj, H. Ilir Dizdari, të 
cilët me përkushtim të vazhdueshëm 
ndihmuan në realizimin më sukses të 
programit artistik, në të cilën morën 
pjesë edhe nxënës të tjerë të mejtepeve 
të xhamive të Shkodrës.

Takimi kaloi në një atmosferë të 
ngrohtë dhe në fund të tij, vizitorëve të 
nderuar iu dhanë disa dhurata simbolike 
dhe vlerësuese nga institucioni i 
Myftinisë Shkodër.

MejtePi iM

Mejtepi iM... XhaMia e lagjes bahÇallËK

paK histori:
- Xhamia Bahçallëk, ndodhet në 

Njësinë Administrative të Bashkisë 
Shkodër.

- Aktualisht, përbëhet prej rreth 410 
familje myslimane. 

- Familjet më të vjetra  janë: Rrjodhi, 
Maleviç, Kraja, Muçej, Zaganjori, Bilani, 
Anadolli, Hadri, Selimi, etj.

- Ndërtimi i xhamisë së re, pas 
rilejimit të besimit është bërë në 
vitin 1997 nga disa vëllezër bamirës 
të Mbretërisë së Arabisë Saudite, 
pikërisht nga familja El-Kas-sat. Pas 
disa viteve, xhamia u rikonstruktua e 

plotë më ndihmën dhe nën kujdesin e 
Shejkh Vehbi S. Gavoçi më të vëlllain e 
tij, Haxhi Nuh Gavoçi.

- Imamët e xhamisë Bahçallëk, 
njëkohësisht edhe mësues të mejtepeve 
që kanë shërbyer gjatë këtyre viteve dhe 
në vazhdim janë: Saim Zaganjori, Blerim 
Ciroka, Artur Tagani, Evans Drishti dhe 
imami e mësuesi aktual Ademir Xama.

- Numri i nxënësve që kanë 
frekuentuar rregullisht rreth 21 mejtepe 
dhe kurse të ndryshme fetare të mësim-
besimit, të zhvilluar në këtë xhami në 
periudha të ndryshme nga viti 2002-
2023 është rreth 370 nxënës.

taKiMi Me nXËnËsit:
Në vijim të vizitave dhe takimeve 

të sektorit të arsimit pranë Myftinisë 
Shkodër me nxënësit e xhamive që 
frekuentojnë kurset/mejtepet e mësim-
besimit, drejtuesi dhe inspektori i 
arsimit, teologu Arben Halluni zhvilloi 

më 13 maj 2023 një takim me 
nxënësit e mejtepit/kursit 
fetarë të xhamisë Bahçallëk, 
me praninë edhe të mësuesit 
Ademir Xama.

Drejtuesi i arsimit, pasi 
u njoh me ecurinë e procesit 
mësimor, zbatimin e programit, 
pjesëmarrjen e nxënësve etj, 
u mbajti një bisedë, duke u 
përqendruar në rëndësinë 
dhe vlerën që ka organizimi 
i mejtepeve fetare pranë 
xhamive dhe për misionin që 
ato mbartin në përçimin te 
brezi i ri i mësimeve të vërteta 
fetare, edukatën islame që 
duhet të ketë çdo besimtar 
dhe frymën e mirë paqësore 
që duhet të karakterizojë çdo 
njeri në marrëdhëniet me të 
gjithë njerëzit dhe krijesat e 
Zotit xh.sh.

